Íbúafundur í Fljótsdalshreppi 28.04 2003

Oddviti setti fund kl. 20:47. Tilnefndi Sigmar Ingason sem fundarstjóra og Láru G. Oddsdóttir og Önnu Bryndísi Tryggvadóttur sem fundarritara. 

Dagskrá:

1. Ávarp oddvita.

2. Breytingar á reglum Bústofnsleigusjóðs.

3. Kynntir samningar við Landsvirkjun og útgáfa framkvæmdaleyfa vegna Kárahnjúkavirkjunar.

4. Kristinn Bjarnason lögmaður Fljótsdalshrepps kynnir stöðu þeirra réttindamála sem unnið hefur verið að.

5. Kaffihlé.

6. Kárahnjúkavirkjun. Hvað er framundan?


Fulltrúar Landsvirkjunar fara yfir stöðu virkjunarframkvæmda og kynna í máli og myndum væntanlegar framkvæmdir.

7. Almennar umræður og önnur mál.

1. Fundarstjóri gaf oddvita Gunnþórunni Ingólfsdóttir orðið.

Hún byrjaði að útskýra aðalskipulagsmál og upplýsti að íbúum yrði sent kort og greinagerð til skoðunar. Jafnframt kynnti hún hugmyndir af breyttum Végarði. 

Skrifstofa sveitarfélagsins verður flutt í Végarð í sumar, en jafnframt verður í húsinu sýning og önnur starfsemi á vegum Landsvirkjunar.

Oddviti sagði að fjárhagsstöðu sveitarfélagsins í uppgjöri ársins 2002 viðunandi.

Þá sagði hún að sveitarstjórn teldi tímabært að breyta reglum Bústofnsleigusjóðs,  á þessum fundi yrði því leitað eftir samþykki íbúanna fyrir breytingunum.

2. Jóhann F. Þórhallsson kynnti skipulagsskrá Bústofnsleigusjóðsins og þær breytingar sem lagðar eru til í 5. og 6. gr. svo hljóðandi:

5.gr.

Stjórn sjóðsins er heimilt að veita styrki til kaupa á greiðslumarki í sauðfé.

Styrkir verða einungis veittir bændum á jörðum í Fljótsdal sem stunda sauðfjárbúskap, eða sem hyggjast hefja sauðfjárbúskap enda liggi fyrir bindandi kaupsamningur.

Heimilt er að veita styrk allt að kr. 1.500,00 pr. ærgildi. Fjárhæð þessi tekur breytingum í samræmi við verðlagsþróun, miðað við vísitölu neysluverðs sem gildir í apríl 2003.

6.gr.

Reglum þessum verður ekki breytt nema með samþykki almenns sveitarfundar í Fljótsdalshreppi. Fundurinn skal löglega boðaður og skal meginefnis breytingartillögu getið í fundarboði. Stjórn sjóðsins skal kynna tillöguna á sveitarfundinum og bera hana upp. Samþykki 2/3 fundarmanna þarf til þess að breyting nái fram að ganga.

Ekki eiga aðrir atkvæðisrétt en þeir sem eru með heimilisfesti innan núverandi marka Fljótsdalshrepps.

Friðrik Ingólfsson spurði hvort um væri að ræða óafturkræfan styrk. 

Jóhann svaraði að áfram  stæði heimild óbreytt í reglunum um lán til kaupa á sauðfé, en  gert væri ráð fyrir í breytingartillögunum að um ófturkræfa styrki til kaupa á greiðslumarki væri að ræða. 

Gunnþórunn upplýsti að sjóðurinn hefði lítt verið notaður undanfarin ár, tveir aðilar þar með lán  en innistæða sjóðsins um 2 milljónir.

Fundarstjóri bar upp breytingar þær sem lagðar voru til á reglum Bústofnsleigusjóðs Fljótsdalshrepps og bað þá sem atkvæðisrétt hefðu að greiða atkvæði. Tillögurnar hlutu samþykki fundarins.

3. Gunnþórunn kynnti samning við Landsvirkjun og uppgjör kostnaðar vegna framkvæmdaleyfis Kárahnjúkavirkjunar. Samningurinn milli Landsvirkjunar og Fljótsdalshrepps var gerður um ýmis hagsmunamál aðilanna. Leigusamningur um afnot LV af Végarði hefur verið gerður.

Kristinn Bjarnason útskýrði aðkomu sveitarfélagsins að umsögnum um skipulagsmál, matsferli, leyfisundirbúningi framkvæmdaleyfa og sagði framkvæmdaleyfi hafa verið gefin út vegna undirbúningsframkvæmda Kárahnjúkavirkjunar þ.e. vegalagningar Kárahnjúkavegar , aðveitustöðvar í landi Hamborgar, gerð vegslóða,vinnubúðaplana og geilagerðar aðkomugangna á Teigsbjargi og inn við Axará  og 28.janúar 2003 var gefið út endanlegt framkvæmdaleyfi fyrir þeim framkvæmdum Kárahnjúkavirkjunar sem eru í Fljótsdalshreppi.

Fundarstjóri gaf orðið laust, enginn kvaddi sér hljóðs.

4. Staða réttindamála vegna virkjunarframkvæmda.

Kristinn Bjarnason skýrði og kynnti. Sagði frá útgáfu bæklings um vatnsréttindi og virkjanaréttindi sem hann og Bjarni Björgvinsson lögmaður Norður – Héraðs hafa unnið að.

Þeir einir eiga rétt á bótum vegna vatnsréttinda sem eiga fullkomið eignarland að vatnsbökkum þar sem vatn nýtt í virkjun fellur. Hér eru það eignarlönd að Jökulsá á Dal og Jökulsá í Fljótsdal auk Keldurár. Meta þarf á vatnasvæði hverrar ár, hlutfall bóta. Að líkindum verða vatnsréttindi metin  á svæðinu frá Ufsárlóni að enda frárennslisskurðar. Frá Kelduárlóni að enda frárennslisskurðar, en Jökulsá á Dal frá Hálslóni út að ósum vegna þess að meginhluti árinnar er tekinn burtu.

Stærð virkjunar, hagkvæmni, orkuverð o.fl. ræður hvert verðmæti vatnsréttinda verður. 

Kristinn sagði að sínu mati væri skipun gerðardóms sem ákvarðaði bætur besta leiðin til að takast á við svo flókið úrlausnaraefni.

Auk vatnsréttinda, fallréttinda koma líka hugsanlega við sögu botnréttindi í Jökulsá í Fljótsdal og Lagarfljóti sem telst stöðuvatn þar sem botnréttindi ná 115 m. frá vatnsbakka. Bótakröfur vegna annars tjóns, s.s. rýrnunar jarða, tjóns á túnum, efnistöku o.fl. þarf líka að skoða af rétthöfum. 

Náist ekki samningar verður land að líkindum tekið eignarnámi, þar sem það á við.

Kristinn hvatti í lokin landeigendur til að fara að huga að rétti sínum.

5. Kaffihlé.

6. Kárahnjúkavirkjun. Hvað er framundan?

Pétur Ingólfsson talaði fyrstur og fór yfir skipurit um verkaskiptingu við virkjunarframkvæmdir. 

Næstur talaði Óli Metúsalemsson og sagði frá vegaframkvæmdum sem byrjað er á og fyrirhugaðar eru. Meðal annars verður lagt slitlag á 55 km úr byggð inn að Kárahnjúkastíflu.

Byggð verður í sumar brú á Jökulsá inn við Eyjabakka neðan við væntanlegt stíflustæði Ufsárlóns.

Sigurður Arnalds sýndi tölvugerðar þrívíddarmyndir af hinum ýmsu hlutum virkjuninnar.

Umræður.

Þorsteinn Pétursson spurði hvort úrskurður umhverfisráðherra hefði haft áhrif á vatnsnotkun á svæði Kelduár? Svarðað var að svo hefði ekki verið.

Jóhann Þórhallsson spurði hvort vatn úr Jökulsá  í Fljótsdal  hefði forgang á vatn úr Jöklu  og vitnaði í haustflóðin 3 .

Pétur sagði svo ekki verða, en árstíðabundið hvaðan vatnið kæmi, á vorin væri lágt í Hálslóni og þá kæmi vatnið frá Ufsárlóni.

Ítrekað var að flóðin hefðu verið að hausti og þá væru lónin full.

Gunnar Gunnarsson spurði hvort flóðin hefðu verið meiri í haust ef lónin hefðu verið full?

Fram kom í máli Óla Metúsalemssonar að flóðvatn hefði náð um 1400 m3 , en viðbót af völdum virkjunar hefðu þá verið um 70 m3.

7. Almennar umræður.

Jóhann Þórhallsson benti á prentvillu í reglum um Bústofnsleigusjóð, í 2. gr. Ætti að vera ...35 kg í stað 25 kg.

Þakkaði samstarf undanfarna mánuði með Landsvirkjunarmönnum.

Þorsteinn Pétursson sagði lífsskilyrði á vatnasvæði Lagarfljóts versna eftir virkjun og spurði hvort eitthvað hefði verið hugað  að gera fiskistiga út við Lagarfoss svo sjógenginn silungur  gæti gengið upp. Benti á að óheimilt væri að grugga vatn  og skerða lífsskilyrði vatns. Spurði hvort þarna yrði ekki að huga að mótvægisaðgerðum.

Pétur Ingólfsson svaraði að þarna væri margt óljóst, t.d. um hversu mikla hagsmuni væri að ræða.

Kristinn kom inn í umræðurnar og sagði engan vafa leika á bótum ef veiði skertist. Hvatti til að veiðifélagið færi að skoða málið.

Gunnþórunn Ing. þakkaði góða mætingu og ágætan fund, jafnframt góðar upplýsingar frá LV mönnum. Kom á framfæri tilkynningu vegna Alþingiskosninga og að kjörskrá lægi frammi hjá oddvita. Kjörstjórn hefði komið saman og ákveðið að kjörfundur hæfist á hádegi þann 10. maí í Végarði.

Hallgrímur Þórhallsson þakkaði góðan fund. Spurði hvort vatn myndi hitna eða kólna í göngunum.

Pétur sagði  að reiknað hefði verið út að vatnið í Leginum kólnaði um ca. 0,5° C á sumrum en hitastig yrði svipað og fyrir virkjun að vetrum. 
Sigmar Ingason sagði vitað að lífsskilyrði fisks myndu versna við virkjun, en fiskur færi mun gruggugra vatn en Jökla myndi bera með sér.

Fleiri kvöddu sér ekki hljóðs og sleit fundarstjóri fundi.

Fundarritarar: Lára G. Oddsdóttir og Anna Bryndís Tryggvadóttir

